
Рис 1. Сравнения распределения тензора деформаций 

при t=0.05, y=0.5, z=0.5 
 

На рис. 1 сравнены кривые, показывающие измене-
ние деформации по времени в срединной точке парал-
лелепипеда, построенные по результатам полученных 
рекуррентным формулам (явная схема) и методом про-
гонки (неявная схема). Сравнение результатов по таб-
лицам (таб. 1-2) и рисункам (рис. 1) показывают, что 
численные результаты, найденные по рекуррентным 
соотношениям и по методу прогонки достаточно близ-
ки, чем обеспечивается справедливость сформулиро-
ванных краевых задач и достоверность полученных 
численных результатов. 

5. Заключение. В рамках условий совместности Сен-
Венан с помощью уравнений Ламе построены 
дифференциальные уравнения динамической 
термоупругости относительно деформаций. Сформули-
рована связанная краевая задача термоупругости в де-
формациях для параллелепипеда со свободной поверх-
ностью находящегося в температурном поле куполооб-
разной формы. Дискретные уравнения составлены ко-
нечно-разностным методом в виде явных и неявных 
схем. Решение явных схем приведены к рекуррентным 
соотношениями относительно компонентов деформа-
ций и температуры. Неявные схемы решены по методу 
переменных направлений согласно методу прогонки по 
соответствующим направлениям. 

Разработаны численные алгоритмы и соответству-
ющее программное обеспечение для решения трехмер-
ных термоупругих краевых задач. Исследовано влияние 
температурного поля на распределение деформаций и 
напряжений. 

РЕЗЮМЕ. Мазкур иш деформациялардаги термоэластикнинг боғланган динамик масалаларини математик ва сонли модел-

лаштиришга бағишланган. Тегишли бошланғич ва чегаравий шартларга эга бўлган параллепипед учун деформациялардаги тер-
моэластикнинг сонли боғланган чегаравий масаласи тузилган ва сонли ечилган. 

РЕЗЮМЕ. Настоящая работа посвящена математическому и численному моделированию термоупругости связанной дина-
мической задачей в деформациях. Сформулирована и решена численно краевая задача термоупругости в деформациях для па-
раллелепипеда с соответствующими начальными и краевыми условиями. 

SUMMARY. This work is devoted to mathematical and numerical modeling of the coupled dynamic problem of thermoelasticity in 
deformations. A numerically related boundary value problem of thermoelasticity is formulated and solved in deformations for a parallel-
epiped with the corresponding initial and boundary conditions  

Kirish. O‗zbekiston Respublikasi, markaziy Osiyo 

mintaqasining markazida joylashgan bo‗lib, qadimdan qish-
loq xo‗jaligi sanotining rivojlanganiligi bilan qo‗shni 
davlatlardan farq qilib turadi. Bu soha mamlakat iqtisodiyo-
tining asosiy tarmoqlaridan biri hisoblanadi va aholining 
katta qismi uchun asosiy daromad manbayi deb baholanadi. 
Qishloq xo‗jaligi mahsulotlarini yetishtirish va ularni tash-

ish, O‗zbekistonning iqtisodiy barqarorligi va rivojlanishi 
uchun muhim ahamiyatga ega. Ushbu ilmiy maqola, 
O‗zbekiston qishloq xo‗jaligi sohasida so‗nggi yillarda ro‗y 
berayotgan o‗zgarishlar, yangi yondashuvlar va ularning 
iqtisodiyotga ta'sirini tahlil qiladi. Shuningdek, 
mahsulotlarni yetishtirishdan tortib, ularni ichki va tashqi 
bozorlarga tashishgacha bo‗lgan jarayonlar ko‗rib chiqiladi. 

O‗zbekistonning turli mintaqalari turli xil qishloq 
xo‗jaligi mahsulotlarini yetishtirish imkoniyatiga ega.   
Paxta, g'alla, meva-sabzavotlar va boshqa ko‗plab 
mahsulotlar bu yerda keng ko‗lamda yetishtiriladi. Biroq, 
so‗nggi yillarda global iqlim o‗zgarishi, suv resurslarining 
kamayishi, shuningdek, iqtisodiy va texnologik rivojlanish 
qishloq xo‗jaligi amaliyotlariga ta'sir ko‗rsatmoqda.  

Mavzuning dolzarbligi shundaki, qishloq xo‗jaligi     
sohasidagi samaradorlikni oshirish va mahsulotlar sifatini 
yaxshilash, nafaqat mahalliy iqtisodiyot uchun, balki aholi-
ning turmush darajasini ko‗tarishda ham muhim 
ahamiyatga ega. Shu sababli, ushbu tadqiqot O‗zbekiston 
qishloq xo‗jaligini rivojlantirishning hozirgi holatini va 
kelajakdagi istiqbollarini tahlil qilib, sohaga oid siyosiy 
qaror qabul qiluvchilar, fermerlar va boshqa manfaatdor 
tomonlar uchun foydali ma'lumotlar taqdim etishga  
qaratilgan 

Adabiyotlar tahlili. O‗zbekiston Respublikasi Preziden-
tining 2017-yil 7-fevraldagi PF-4947-son "O‗zbekiston 
Respublikasini yanada rivojlantirish bo‗yicha harakatlar 
strategiyasi to‗g'risida"gi farmoni, 2017-yil 6-noyabrdagi 
PQ-3377-son ―Meva-sabzavot mahsulotlari, uzum, poliz, 
dukkakli ekinlar, shuningdek, quritilgan sabzavot va 
mevalarni mahalliy eksport qiluvchilarni qo‗llab-quvvatlash 
bo‗yicha qo‗shimcha chora-tadbirlar to‗g'risida‖ gi qarori, 
2016-yil 18- sentyabrdagi PQ-2603-son ―Meva-sabzavot, 
uzum va poliz mahsulotlarini eksport qilishni rag'batlan-
tirishga doir qo‗shimcha chora-tadbirlar to‗g'risida‖gi 
qarorida, shuningdek mazkur faoliyatga tegishli boshqa 
me'yoriy-huquqiy hujjatlarda belgilangan vazifalarni   
amalga oshirishga ushbu tadqiqot muayyan darajada xizmat 
qiladi [1-3]. 

Refrijerator vagon va konteynerlarda poliz 
mahsulotlarini tashish bo‗yicha jahondagi yirik tadqiqotchi-
lar, jumladan M.N.Terterov, V.K.Mironenko, A.P.Dyubko, 
O.B.Malikov, N.G.Makarenko, Alejandro Martinez-Sala, 
D.Guerin, R.Montanari, E.Bischoff va boshqalar tomonidan 
ilmiy-tadqiqot ishlari olib borilgan [4,5].  

Yurtimizda bir qator olimlarning tadqiqotlari poliz 
mahsulotlarini tashish sharoitini va tashkillashtirishini 
takomillashtirish muammolariga bag'ishlangan. Tez buzilu-
vchan yuklarni tashishni takomillashtirish masalalari 
bo‗yicha izlanishlar iqtisod fanlari doktorlari G.A.Samatov, 
M.N.Irisbekova, N.N.Ibragimov, D.I.Ilesaliev, texnika fan-
lari nomzodlari N.S.Sarvirova, M.N.Jo‗rayev,  
X.L.Korobko, I.S.Gafurov, Sh.Sh.Karabasovlar tomonidan 
olib borilgan [4-8].  

Tabiiy iqlimning qulay sharoitlari O‗zbekistonda yuqori 
sifatli poliz mahsulotlarini yetishtirish imkoniyatini beradi. 
Quyoshli kunlar davomiyligining, havo namligining, 
tuproqni o‗ziga xosligining o‗zaro uyg'unlashuvi natijasida, 
O‗zbek tuprog‗ida o‗stirilgan poliz mahsulotlari vitamin va 
mikroelementlarga to‗yingan bo‗lib, alohida ko‗rsatkichlar 
bo‗yicha esa Yevropaning navlaridan ham yuqori 
baholanadi. Shuning uchun, poliz mahsulotlarining ishlab 
chiqarilishini rivojlantirishda O‗zbekiston raqobatdosh 
afzalliklarga ega ekanligini to‗liq ishonch bilan aytish 
mumkin. Tabiiyki, ushbu mahsulotni yirik hajmlarda ek-
sport qilish imkoniyatiga egadir. Ob-havo sharoitlari poliz 
mahsulotlarini minimal xarajatlar bilan uzoq vaqt davomida 
saqlashga imkoniyat beradi. Ushbu fakt yil davomida tashqi 
iste‘molchilarning ta'minotini yo‗lga qo‗yishda obyektiv 
shart-sharoitni yaratadi. 

Ammo bugungi kunda qishloq xo‗jaligining mavjud va 
boy imkoniyatlari yetkazib berishlar zanjirida to‗laligicha 
foydalanilmasdan kelmoqda. 

 
1-rasm. O„zbekistonda 2020-yil hisobiga ko„ra tez 

buziladigan yuklarni yetishtirish hajmi 

 

2020-yilning natijalari bo‗yicha baliq va qishloq xo‗jaligi 

3,0% ga ijobiy o‗sishini ko‗rsatadi. Ushbu dinamikaning 

ijobiy ko‗rsatkichlari o‗simlik yetishtirishning 3,4% ga 

o‗sishi (2019-yilda – 4,8% ga, 2018 yilda 4,2% ga) va 

chorvachilikning 2,1% ga o‗sishi (2019-yilda – 1,6% ga, 

2018 yilda – 5,7% ga) bilan izohlanadi. 

Poliz mahsulotlari umumiy hajmining eng katta ulushi 

14,4% Surxondaryo viloyatiga to‗g'ri keladi. Shuningdek, 

eng katta ko‗rsatkichlar Jizzax (12,4%), Sirdaryo (11,2%), 

Buxoro (8,4%) va Andijon (8,0%) viloyatlariga to‗g‗ri kel-

ganligi qayd etildi. Poliz mahsulotlarining eng kichik 

ko‗rsatkichlari Toshkent (2,8%) va Namangan (4,4%) vi-

loyatlarida kuzatildi. 2020-yilda o‗sishning yuqori 

ko‗rsatkichlari Farg'ona (110,2%), Namangan (109,5 %), 

Qoraqalpog‗iston Respublikasi (107,5%), Buxoro (104,6%) 

va Surxondaryo (104,2 %) viloyatlarida qayd etildi. 

 

 
2-rasm. Mintaqalar kesimida poliz 

mahsulotlarini yetishtirish hajmi 

  

Hukumat tomonidan qishloq xo‗jaligi va bog‗dorchilikni 

rivojlantirishga katta e‘tibor qaratilayotgani bois eksport 

qilinayotgan mahsulotlar sifati va hajmi yildan-yilga ortib 

bormoqda. Jumladan, 2023-yil yanvar-noyabr oylarida 1 

633,5 ming tonna meva va sabzavotlar eksporti amalga 

oshirilgan bo‗lib, ushbu ko‗rsatgich 2022-yilning mos dav-

riga nisbatan 1,4 % ga yoki 23,1 ming tonnaga ko‗paydi 

Meva-sabzavot mahsulotlarining asosiy eksport bozorlari 

Rossiya (37,6 %), Pokiston (16,5 %), XXR (12,7 %) hamda 

Qozog‗iston (10,4 %) davlatlari hissasiga to‗g‗ri kelgan. 

2023- yil yanvar-noyabr oylarida oziq-ovqat mahsulotlarin-

ing asosiy qismi bo‗lgan 1 091,5 mln. AQSH dollari 

qiymatidagi meva-sabzavot eksport qilindi. Bu ko‗rsatkich 

2022-yilning mos davriga nisbatan 5,0 % ga ko‗paydi va 

jami eksportdagi ulushi 4,7 % ni tashkil etdi.  

3-rasm. Meva-sabzavot mahsulotlari eksporti (2023- yil 

yanvar-noyabr, o„zgarish sur‟atlari, qiymatga nisbatan) 

 
4-rasm.  Meva-sabzavot mahsulotlarining eksport 

geografiyasi (2023-yil yanvar-noyabr) 
 
2023-yil yanvar-noyabr oylarida meva va sabzavotlar 

eksportining qiymat jihatidan eng katta hajmi Rossiyaga 
to‗g‗ri keldi (meva va sabzavotlar eksporti umumiy hajmin-
ing 37,6 % i), bu ko‗rsatkich Pokistonga eksport hajmidan 
2,3 barobar ko‗p. 

 

Poliz mahslotlarining eksportini kengaytirish maqsa-
dida, ularni bozorga yetkazishda barcha tashish qoidalariga 
rioya etish bilan bog'liq bo‗lgan bir qator masalalarni 
yechish zarurdir. Bu esa o‗z navbatida mahsulotning yuqori 
sifatini ta'minlaydi. 

Poliz mahsulotlarini tashish masalalarining tadqiqi shu-
ni ko‗rsatadiki, ushbu mahsulotning asosiy qismi xususiy 
tadbirkorlar tomonidan boshqa davlatlarga avtomobil trans-
porti yordamida olib chiqilmoqda. Ushbu jarayon asosan 
temir yo‗l transportida amalga oshirilishiga qaramasdan, 
Novosibirsk, Vladivostok, Moskva, Sankt-Peterburg kabi 
uzoqdagi mintaqalarga ham mahsulotlarning olib chiqilishi 
avtomobil transportida bajariladi. Ushbu vaziyatning yu-
zaga kelishi sabablaridan biri, ushbu yuqorida keltirilgan 
mahsulotlarning aksariyat qismi fermerlik yoki 
dehqonchilik xo‗jaliklarida ishlab chiqariladi. Bu esa o‗z 
navbatida tashiladigan mahsulotning kichik guruhlarda 
bo‗lishiga sabab bo‗ladi. 

Olingan hosilning tonnasi vagonga ortilishi zarur 
bo‗lgan miqdordan sezilarli darajada kam bo‗lganligi saba-
bli, uncha katta bo‗lmagan fermerlik va dehqonchilik 
xo‗jaliklarida yetishtirilgan, jo‗natishga tayyor bo‗lgan 
poliz mahsulotlarining hajmi har doim ham vagonning 
sig'imiga muvofiq bo‗lmaydi. Kichik tadbirkorlarga esa bir 
necha tonna poliz mahsulotlarini temir yo‗l vagonida tash-
ish daromad keltirmaydi. Shu sababli, jo‗natuvchilarning 
aksariyat qismi ushbu tashishlar uchun avtomobil trans-
portini tanlashadi. Ushbu holat, bozor iqtisodiyotidagi bun-
day raqobat xizmat ko‗rsatishning turli sohalari uchun xo-
sligini ko‗rsatadi. Shuning uchun bugungi kunda, bunday 
yuk jo‗natuvchilarni yo‗qotmaslik uchun mijozlarga mayda 
jo‗natmalarga mo‗ljallangan harakatdagi tarkibni taqdim 
etish zarurdir. Ushbu maqsadda, ishchi parki refrijerator 
vagonlar qatorida, kichik hajmdagi yuklar uchun 
mo‗ljallangan – refrijerator konteynerlarga ham ega bo‗lish 
kerak. 

SWOT tahlili. SWOT analizi – bu kuchli va zaif tomon-
lar, imkoniyatlar va tahdidlarni aniqlash orqali har qanday 
biznes strategiyasi yoki loyihani baholash usuli. Keling, 
poliz mahsulotlarini temir yo‗l vagoni, avtomobil va refrije-
rator konteyneri orqali tashishning SWOT analizini ko‗rib 
chiqamiz. 

1-jadval. Qishloq xo„jalik mahsulotlarini tashishda turli transport turlarini foydalanish yuzasidan SWOT tahlili. 
Transport 

usuli Kuchli tomonlar Zaif tomonlar Imkoniyatlar Tahdidlar 

 
 
 
 
 

Temir yo„l 
yagoni 

- Katta hajmdagi yuklarni 
tashish imkoniyati 

- Harakatlanish 
jadvalining aniqligi 

- Katta miqdordagi 
mahsulotlarni bo-
zorga yetkazish. 

- Temir yo‗l trans-
porti infrastrukturasi 
o‗zgarishi 

- Uzoq masofalarga arzon 
narxlarda yuk tashish 

- Yuk tashish uchun 
oldindan rejalashtirish 

- Ekologik toza 
transport sifatida 
rivojlanish 

- Raqobatchi 
transport turlarining 
o‗sishi 

- Atrof-muhitga kamroq 
zarar (past uglerod chiqin-
dilari chiqarish) 

- Har xil ob-havo sharoit-
lariga moslashuvchan 
-likning cheklanganligi 

  

 
 
 
 
 
 
 
Avtomobil 

- Yuklash va tushirishning 
moslashuvchanligi. 

- Kichik hajmdagi 
yuklarni tashish cheklan 
-ganligi 

- Kichik va o‗rta 
hajmdagi fermer 
xo‗jaliklari bilan 
hamkorlik 

- Yo‗l-transport 
qoidalarining 
o‗zgarishi 

- Turli ob-havo sharoitlariga 
moslashuvchan 

- Yo‗l-transport hodisala-
ri xavfi 

- Tez yetkazib ber-
ish orqali mijozlar 
qoniqishini oshirish 

- Yog‗in-sochin va 
yo‗l sharoitlarining 
noqulayligi 

- Har xil yo‗nalishlarda tez 
va samarali harakatlanish 
imkoniyati 

- Katta masofalarga tash-
ish narxi qimmat 

  

 
 
 
 
 
 
 
Refrijerator 
konteyneri 

- Mahsulotlarning sifatini 
saqlash uchun sozlanishi 
mumkin bo‗lgan haroratni 
ta‘minlaydi 

- Konteynerlarni 
ta‗minlash va saqlash 
narxi 

- Mahsulotlarni 
xalqaro bozorlarga 
eksport qilish 

- Elektr ta‘minoti 
uzilishlari 

- Uzoq masofalarga 
mahsulotlarni yangi holda 
yetkazib berish imkoniyati 

- Elektr ta‘minoti va 
texnik xizmat ko‗rsatish 
talablari 

- Muzlatilgan va 
yangi mahsulotlarni 
tashish bozorini 
kengaytirish 

- Texnik nosozliklar 
va ta‘mirlash xa-
rajatlari 

- Har xil transport  turlari 
(temir yo‗l, avtomobil, 
dengiz) bilan moslashu-
vchanligi 

Bu jadval turli transport usullari uchun strategik          
rejalashtirishda asosiy omillarni hisobga olish imkonini 
beradi, ularning har birining afzalliklari va kamchiliklari, 
shuningdek, ularga ta'sir qilishi mumkin bo‗lgan tashqi 
omillar hisobga olinadi. Bu ma‘lumotlar asosida transport 
kompaniyalari o‗z operatsiyalarini optimallashtirish va  
kelajakdagi tahdidlarga qarshi chora-tadbirlar ishlab      
chiqishlari mumkin. 

Xulosa. Temir yo‗l vagonlari katta hajmdagi yuklarni 
uzoq masofalarga arzon va atrof-muhitga kam zarar yet-
kazgan holda tashish imkonini beradi. Biroq, ularning hara-
katlanish jadvalining qattiq nazorat qilinishi va har xil ob-
havo sharoitlariga moslashuvchanlikning cheklanganligi 
kamchiliklardir. Temir yo‗l transportining rivojlanishi 
ekologik toza transport sifatida bozorni kengaytirish      
imkoniyatlarini yaratadi, ammo infrastrukturaning 
o‗zgarishi va raqobatning o‗sishi tahdid soladi. 

Avtomobillar yuklash va tushirishning moslashuvchan-
ligi, turli ob-havo sharoitlariga moslashuvchanlik va turli 
yo‗nalishlarda tez va samarali harakatlanish imkoniyatini 
taqdim etadi. Kichik hajmdagi yuklarni tashish cheklangan-

ligi, yo‗l-transport hodisalari xavfi va katta masofalarga 
tashishning qimmatligi esa kamchiliklardir. Kichik va o‗rta 
hajmdagi fermer xo‗jaliklari bilan hamkorlik qilish va tez 
yetkazib berish orqali mijozlar qoniqishini oshirish imkoni-
yatlari mavjud, lekin yo‗l-transport qoidalarining o‗zgarishi 
va noqulay yo‗l sharoitlari tahdid soladi. 

Refrijerator konteynerlar mahsulotlarning sifatini 
saqlash uchun moslashuvchan haroratni ta‘minlaydi va 
uzoq masofalarga mahsulotlarni yangi holda yetkazib    
berish imkoniyatiga ega. Biroq, konteynerlarni ta'minlash 
va saqlashning yuqori narxi, elektr ta‘minoti va texnik  
xizmat ko‗rsatish talablari zaif tomonlardir. Mahsulotlarni 
xalqaro bozorlarga eksport qilish va muzlatilgan hamda 
yangi mahsulotlarni tashish bozorini kengaytirish kabi   
imkoniyatlar mavjud, ammo elektr ta'minoti uzilishlari va 
texnik nosozliklar tahdid soladi. 

Ushbu tahlil transport kompaniyalari uchun turli 
transport usullarini tanlashda qaror qabul qilish jarayonida 
muhim ma‘lumotlar taqdim etadi, ularning strategik       
rejalashtirishlarida va kelajakdagi tahdidlarga qarshi chora-
tadbirlar ishlab chiqishlarida yordam beradi. 

REZYUME. Maqolada O‗zbekiston Respublikasida yetishtirilayotgan meva va sabzavotlarni tashish jarayonlari, yetishtirish 
hududlari eksport geografiyasi tahlili qilingan bo‗lib, hozirgi kunda meva va sabzavotlarni tashish jarayonlarida qanday to‗siqlarga duch 
kelinayotganligi va shu mummolarni yechishda  qanday usullar qo‗llanilganligini bayon qiluvchi adabiyotlar tahlili o‗rganilgan. Meva va 
sabzovotlarni tashishda, tashish texnologiyalari tahlili o‗tkazilib kerakli xulosalar berilgan. 

РЕЗЮМЕ. В статье проанализированы процесс транспортировки фруктов и овощей, выращиваемых в Республике 
Узбекистан, география экспорта регионов выращивания, изучен анализ литературы, описывающей, с какими препятствиями 
сталкиваются в настоящее время процесс транспортировки фруктов и овощей и какие методы используются для решения этих 
проблем. При транспортировке фруктов и овощей проводится анализ технологии транспортировки и делаются необходимые 
выводы. 

SUMMARY. The article analyzes the processes of transportation of fruits and vegetables grown in the Republic of Uzbekistan, the 
geography of exports of growing regions, and analyzes the literature describing what obstacles the processes of transporting fruits and 
vegetables are currently facing and what methods are used to solve these problems. When transporting fruits and vegetables, an analysis 
of the transportation technology is carried out and the necessary conclusions are drawn. 

olganda, tabiyatshunoslikning ko‗p sonli sohalaridagi har 
xil obyektlarni (hodisalarni, jarayonlarni) ularning mexanik 
modellarini yasab tadqiq qilish masalalari n-darajali 
algebraik tenglamalarni va bunday tenglamalarning 
tizimlarini yechishga olib keladi [3:9]. 

Ushbu holatlarga bog‗liq, chiziqli emas algebraik 
tenglamalarni va ularning tizimlarini yechish masalasi 
hisoblash matematikasining keng tarqalgan, eng muhim 
masalalarining biri bo‗ladi [1:163]. 

Ushbu maqolada algebraik tenglamalarni yechishning 
hisoblash amaliyotida keng qo‗llaniladigan, ko‗phadlarni 
ko‗paytuvchilarga ajratishning Lin Shinge va Fridman 

usullari va ularning berilgan aniq tenglamalarni yechishga 
tatbiqlari bayon qilinadi.  

Haqiqiy koeffitsientli 

ko‗phadini darajasi ikkidan yuqori bo‗lmagan, haqiqiy 
koeffitsientli ko‗phadlarning ko‗paytmasi turida ko‗rsatish 
mumkin [2:158]. Bu ko‗paytuvchilarga ajratishda  chiziqli 
ko‗paytuvchilar  

tenglamasining haqiqiy ildizariga, kvadrat ko‗paytuvchilar - 
kompleks qo‗shma ildizlarining juftlariga mos keladi. 


